
皇明從信錄卷之二十一

　　　東莞陳　建輯　　　秀水沈國元訂

己卯〈天順三年〉

二月遣使使朝鮮及建州友直先是　朝廷諜聞建州酋

董山濳結朝鮮命廵撫遼東都御史程信譏察之信使自

在州知州佟成托他事廉其境上得朝鮮授董山爲正憲

大夫中樞密使制書還報信具以上聞請乘其未發遣二

急使往問之可伐其謀　上乃命一給事中往朝鮮一錦

衣譯者往建州兩酋初不肯承出制書示之皆驚服各上

　表貢馬謝罪○定遠侯石彪有罪下獄死

　〈彪以石亨故累進封侯性凶暴貪狡包藏禍心謀鎮大同蓮人奏保朝廷覺其有異遣人廉察得其實遂逮繁〉

　〈詔獄論死〉

禁朝臣交通初石彪事發言官密奏明日大班劾之卽有

漏洩於彪者　上召李賢曰羣臣黨惡如此不可不戒乃

勑論百官今後文武大臣無故不許往來近侍官不許造

大臣私宅錦衣衛官亦然于是交通之弊始息

五月致仕南京國子監祭酒陳敬宗卒年八十三

　〈敬宗慈谿人容儀端正步履有則德望文章名聞朝野官太學二十年矜嚴好禮約束諸生時北監祭酒李時〉

　〈勉亦以師道目玄時稱南陳北李云〉

八月命三法司霜降後會官錄囚

--

十月忠國公石亨謀不軌下獄死

　〈按亨貪恣日甚賄賂公行強預朝政易置文武大臣邊將以張其威子姪厮養勢熖燻灼天下寒心而亨恬不〉

　〈知戒上千星象彗出星變日翬數重數月不息盖羣陰園蔽太陽之象也時亨門下有瞽目指揮童先手出妖〉

　〈書曰惟有石人不動謂天意有在勸亨舉事亨信之乃與其黨盧旺彥敬社淸謀曰大同人馬甲天下我撫之〉

　〈素厚今石彪在彼充遊擊將軍異日命彪代李文挂鎮朔將軍印北塞紫荆關東出山東據臨淸以絕餉道則〉

　〈京城可不戰而疲遂議以盧旺守裏河一帶是年春虜寇延綏命亨帥師禦之童先力勸亨成前謀亨曰爲此〉

　〈事不難天下各處都司除代未週待週爲之未晚也童先曰時者難得而易失也恐時一失不可復得亨不　　〉

　〈童先私罵曰這厮不足幹大事亨師無功而還已而石彪事發罪連於亨　上曰初念其功累宥之惟罷其兵〉

　〈權命以本爵歸第未幾家人傳說怨謗遂露其不軌之謀於是下亨獄卒死獄中其黨皆坐死〉

　〈李賢曰石亨罪惡貫盈當時若以石彪鎮大同誠爲可懼盖在京武官多在亨門下面亨又握兵權天下精兵〉

　〈無如大同稍有變動內外相應其禍可勝言哉今辨之於早除此大害非　英廟之剛明果斷不能如此又月〉

　〈天順初以迎駕爲功者大開賄賂之門文武奔走恐後以財賂之多寡爲賢否風俗大壞　上亦極知其非但〉

　〈復位之初俯而從之明年遂自振作十從其四五又數月十從其二三又明年凡百自斷向日奔兢之風一變〉

　〈而爲恬退之習可見士風之振在上人何如耳〉

上一日從容與李賢言及迎駕奪門之功賢對曰迎駕則

可奪門二字豈可示後況景泰不諱　陛下宜復位天命

人心無有不順文武羣臣誰不願請何必奪門且內府之

門豈可奪奪之一字尤爲非順幸賴　陛下洪福得成其

事假使景泰左右先知此事亨輩何足惜不審置　陛下

于何地　上曰然彼時何以自解方悟此車非爲社稷計

